
第四十齣　李旺囘話

【柳穿魚】〔丑上〕心忙似箭走如飛。歷盡艱辛有誰知。夜靜水寒魚不食。滿船空載月

明歸。歸來後。到庭除。未知相公在何處。

李旺蒙老相公差去陳留。請取蔡相公的老員外老安人小娘子。不想他兩位老的都死了。

小娘子又來了。教我空走這一遭。如今且未好對老相公說。先說與蔡相公知道。呀。怎

的房門都閉了。敢是蔡相公入朝去了。小姐要幽靜。閉着門呵。開門開門。〔外上〕

【翫仙燈】門外有人聲。是誰來諠譁鬧炒。

〔丑〕老相公。是李旺。〔外〕李旺。你囘來了。你知道麽。我小姐和蔡相公都囘家去

了。〔丑〕蔡相公小娘子曾到這裏不曾。〔外〕我見他了。李旺。我且問你。蔡相公父

母旣死了。媳婦又來了。你到那裏。曾見甚麽人。

【風帖兒】〔丑〕相公。我到得陳留。逢着一個故老。在他爹娘墳上拜掃。他道他爹娘

呵。果然飢荒都喪了。他媳婦也來到。枉敎人走這遭。

【前腔】〔外〕李旺。我如今去朝廷上表。奏蔡氏一門孝道。管取吾皇降丹詔。把他召。

我自去陳留走一遭。

〔丑〕老相公。這個趙氏。其實難得。〔外〕便是。一家都難得。一來蔡伯喈不忘其親。

二來趙五娘子孝于舅姑。三來我小姐又能成人之美。一門孝義如此。理當保奏。請行旌

表。〔丑〕相公道得最是。

五更三點奏朝廷。　　　　今古難求此樣人。

管取一封天子詔。　　　　表揚四海孝賢名。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

